
პოლიტიკური რეკლამა და მისი გავლენა არჩევნებსა და მედიაზე 

ანალიზი და რეკომენდაციები 

 

კვლევა მომზადებულია საინიციატივო ჯგუფის მიერ ლაშა ტუღუშის, ნათია 

კუპრაშვილის, ზვიად ქორიძისა და ნინო რუხაძის შემადგენლობით,  ევროკავშირისა 

და გაეროს განვითარების პროგრამის (UNDP) მიერ მხარდაჭერილი პროექტის  

„პროფესიონალური მედია არჩევნებისთვის“ ფარგლებში. დოკუმენტში გამოთქმული 

მოსაზრებები ავტორისეულია და შეიძლება არ ასახავდეს ევროკავშირის, 

გაერთიანებული ერების ორგანიზაციის ან გაეროს განვითარების პროგრამის 

თვალსაზრისს.  

კვლევა ეფუძნება 2013 წლის საპრეზიდენტო არჩვენების, როგორც რაოდენობრივ, ისე 

თვისობრივ ანალიზს, პოლიტიკური სუბიექტების საზოგადოებასთან 

ურთიერთობის სპეციალისტთა და მაუწყებლების მენეჯერთა გამოკითხვებს, 

სამართლებრივი დოკუმენტების ანალიზს.  

კვლევა აანალიზებს პოლიტიკური რეკლამის გავრცელების პრაქტიკას და 

გვთავაზობს რეკომენდაციებს ამ მიმართულებით მედიაგარემოს 

გასაუმჯობესებლად. 

პროექტის ძირითადი მიგნებები 

 უფასო პოლიტიკური რეკლამის განთავსების ვალდებულება კერძო 

მაუწყებლების მიერ ვერ უზრუნველყოფს თანაბარ პირობებს პოლიტიკური 

სუბიექტებისთვის , აზარალებს განსაკუთრებით მცირეშემოსავლიან არხებს და 

ხდება სამაუწყებლო ბადეებში რეკლამისა და სხვა პროგრამების 

დისპროპორციის მიზეზი. 

 

 კვალიფიციურ პოლიტიკურ სუბიექტებად განსაზღვრის წესი 

დისკრიმინაციულია ლოკალურ მაუწყებლებთან მიმართებაში. 

 

 პოლიტიკური რეკლამის ფასი მკვეთრად განსხავდება თბილისში ბაზირებულ 

კომპანიებსა (1 წუთი ათასობით ლარი) და რეგიონულ მაუწყებლებს 

(რამდენიმე ათეულიდან - რამდენიმე ასეულ ლარამდე) შორის. 

 



 პოლიტიკური პარტიებისთვის დაფინანსების ზრდა არ იწვევს სარეკლამო 

დნახარჯების ზრდას. 

 

 კვალიფიცური სუბიექტები უმეტესად სრულად იყენებენ უფასო საეთერო 

დროს და უმეტესად არ ახდენენ ფასიანი რეკლამის შესყიდვას. 

 

 ფასიანი პოლიტიკური რეკლამის მაღალი ღირებულების ერთ-ერთი მიზეზი 

უფასო პოლიტიკური რეკლამის არსებობაა. 

 

 პოლიტიკური რეკლამის განთავსების სამართლებრივი რეგულაციები 

წინააღმდეგობაში მოდის სხვა კანონებთან. 

 

 გარე რეკლამის ბაზარი მონოპოლიზებულია და რთულად მისაწვდომია 

პოლიტიკური სუბიექტების უმეტესი ნაწილისთვის. 

 

 განვითარებული დემოკრატიის ქვეყნების პრაქტიკა აჩვენებს, რომ 

პოლიტიკური რეკლამის განთავსების რეგულირებისას ქვეყნები უმეტესად 

მიმართავენ საზოგადოებრივი (საჯარო) და კერძო მაუწყებლების გამიჯვნას 

და უსასყიდლო პოლიტიკური რეკლამის არსებობის შემთხვევაში ძირითადად 

ამ ვალდებულებას საზოგადოებრივ მედიაზე ავრცელებენ. 

 

 

რეკომენდაციები 

 საქართველოს პარლამენტმა  განხორციელოს პოლიტიკური რეკლამის 

განთასვების რეგულაციების ცვლილებები იმ სახით, რომ ერთი მხრივ შექმნას 

თანაბარი პირობები  და  ხელმისაწვდომი გახადოს პოლიტიკური რეკლამა 

საარჩვენო სუბიექტებისთვის, ხოლო მეორე მხრივ არ დააზარალოს კერძო 

მცირეშემოსავლიანი არხები. 

 გადაიხედოს უფასო პოლიტიკური რეკლამის განთასვების ვალდებულება, 

სახელმწიფო ბიუჯეტმა უზრუნველყოს მაუწყებელთა დანახარჯების 

ანაზღაურება ორი შესაძლო გზით: 



 მაუწყებელთა ფინანსური დეკლარაციების მიხედვით დაანგარიშდეს 

ე.წ. უფასო პოლიტიკური რეკლამის ღირებულება და მოხდეს მისი 

კომპენსირება სახელმწიფო ბიუჯეტიდან. 

 საარჩვენო სუბიექტებს მიეცეს სპეციალურ სარეკლამო ვაუჩერები 

ზონალური განთავსების მიხედვით, სადაც რეგიონებზე განაწილდება 

ვაუჩერების 60%. საარჩვენო სუბიექტები ვაუჩერებით შეძლებენ 

განათავსონ პოლიტიკური რეკლამა მათთვის სასურველ არხზე. ხოლო 

რეკლამის ფასების მკვეთრი ზრდის თავიდან ასაცილებლად კანონით 

განისაზღვროს ფასიანი პოლიტიკური რეკლამის ზედა ზღვარი. 

 კვალიფიციური საარჩევნო სუბიექტებად განსაზღვრის წესი შეიცვალოს 

იმგვარად, რომ ერთი მხრივ გარემო იყოს სამართლიანი კონკრეტული 

არჩვენებისთვის საარჩვენო  მინიმუმს ზემოთ მქონე რეიტინგით მოსარგებლე 

პოლიტიკური სუბიექტებისთვის და მეორე მხრივ გამოირიცხოს ლოკალური 

მაუწყებლების არათანაბარ პირობებში ჩაყენება ეროვნულ მაუწყებლებთან 

მიმართებაში. 

 პოლიტიკური რეკლამის განთავსების რეგულაციები მოვიდეს შესაბამისობაში 

საგადასახადო  და სამოქალაქო კოდექსთან. 

 ცვლილებების განხორციელება პარლმენტმა წარმართოს პოლიტიკურ 

სუბიექტებთან და მედიასთან საჯარო განხილვებითა და მსჯელობის გზით. 

 საკანონმდებლო ცვლილებებით უზრუნველყოფილ იქნას გარე რეკლამის 

ბაზრის დემონოპოლიზება, ასევე სასურველია წინასაარჩვენო პერიოდში 

გაიწეროს იმგვარი ვალდებულებები სარეკალმო კომპანიებისთვის რომ 

პოლიტიკური პარტიებისთვის უფრო ხელმისაწვდომი გახდეს გარე რეკლამის 

განთავსება. 

 

 

 


